
Ed. 337. Nefndarálit [60. mál]
um frv til 1. um breyt. á lögum nr. 64 21. maí 1965, um rannsóknir í þágu atvinnu-
veganna.

Frá meiri hl. sjávarútvegsnefndar.

Nefndin hefur leitað álits ýmissa aðila um frv., og hafa svör borizt frá fjórum
þeirra. Alþýðusamband íslands kveður það hafa verið "samhljóða álit miðstjórnar-
manna, að nauðsyn beri til að koma á fót slíkri stofnun sem hér um ræðir", þ. e.
Tæknistofnun sjávarútvegsins. - Samtök síldveiðisjómanna eru hugmyndinni mjög
meðmælt. en treysta sér ekki til "að taka afstöðu til, hvort væntanleg Tæknistofn-
un sé betur komin sem sjálfstæð stofnun eða í samstarfi við aðrar stofnanir". -
Farmanna- og fiskimannasamband Íslands telur, að "ýmislegt í breytingartillög-
unni sé þess eðlis, að F.F.S.t. geti ekki mælt með frumvarpinu".

Langýtarlegast er svar Fiskifélags íslands. Er rétt að endurtaka hér megin-
atriði umsagnarinnar:

"Stjórn Fiskifélagsins fagnar áhuga Alþingis á þessu mikilvæga máli. Vill hún
jafnframt benda á, að sú starfsemi, sem frumvarpið gerir ráð fyrir, er þegar komin
nokkuð áleiðis. Verið er að hyggja upp tæknideild við Fiskifélag Íslands í góðri
samvinnu og samráði við stjórn Fiskveiðasjóðs.

Starfa þar nú tveir verkfræðingar, rafmagnsverkfræðingur, sem hefur raf-
magnskerfi skipanna svo og fiskleitartæki og siglingatæki sem sína sérgrein, og
skipaverkfræðingur, sem athugar hagkvæmar gerðir og stærðir fiskiskipa. Jafn-
framt hefur tæknideildin aðgang að vélfræðingi. Er ætlunin að ráða vélaverkfræð-
ing til fastra starfa, þegar fé verður fyrir hendi. Húsnæði fyrir þessa nýju deild er
til í húsi Fiskifélagsins, eftir að mótornámskeiðin voru sameinuð Vélskóla íslands.

Veiðarfærarannsóknir, sem umrætt frumvarp gerir ráð fyrir, eru nú fram-
kvæmdar á vegum Hafrannsóknastofnunarinnar, og hefur ágætur starfskraftur
þegar verið ráðinn til stofnunarinnar til að sinna þessum rannsóknum. Á það má
benda, að fiskirannsóknaskipin verða rekin á vegum Hafrannsóknastofnunarinnar.
Mun vera ætlunin að nota þau m. a. í þágu veiðarfærarannsóknanna.

Stjórn Fiskifélagsins telur, að ekki sé því ástæða til -- að svo stöddu - að
breyta núverandi fyrirkomulagi. Telur stjórnin, að því fé, er Alþingi þóknast að
veita til þessara rannsókna, verði betur varið til að efla núverandi fyrirkomulag
en til þess að koma nýrri stofnun á fót með tilheyrandi undirbúnings-, stjórnar-,
húsnæðiskostnaði o. fl.

Þá vill stjórn Fiskifélagsins benda á, að með auknum fjárveitingum má efla
þá starfsemi, sem nú er unnin á vegum Fiskifélagsins, að vild."

Nefndin hefur rætt frv. á fundum á grundvelli þessara umsagna. Er hún -
eins og allir þeir aðilar, sem henni bárust svör frá - sammála um það meginefni
málsins, að mikil þörf sé aukinna aðgerða á þessu sviði frá því, sem verið hefur.
Hún hefur þó ekki getað orðið algerlega sammála um afgreiðslu málsins. Flutnings-
maður frv .. GUs Guðmundsson, óskar eðlilega helzt að sjá frv. sitt samþykkt, og
fylgja tveir nefndarmanna honum í því, en meiri hluti nefndarinnar fellst á þá
skoðun. sem fram kemur hjá Piskifélaginu, að happadrýgst muni um sinn að halda
áfram á þeirri braut að láta Fiskifélagið og Hafrannsóknastofnunina vinna að þeim
athugunum og leiðbeiningum, sem frv. ætlar Tæknistofnun sjávarútvegsins. Leggur
meiri hl. því til, að málið verði afgreitt með svofelldri

RÖKSTUDDRI DAGSKRÁ:
Þar eð Fiskifélag Íslands og Hafrannsóknastofnunin hafa hafið tilraunir og

leiðbeininga starfsemi af því tagi, sem í frv. greinir, og í trausti þess, að sú starf-
semi megi vaxa og dafna, telur deildin ekki ástæðu til að samþykkja frumvarpið
og tekur fyrir næsta mál á dagskrá.

